M29 GO. Prentsa agerraldia

Egunon, 

Gaur bi ideia azpimarratu nahi ditugu, lehenengoa: egun bizi dugun krisia, ez dela krisi ekonomiko huts bat eta honen adibide dira egindako erreforma eta murrizketa guztiak eta bestea, krisi egoera honek alternatiba baduela, langileok, herritarrok, borrokaren bidez lortuko duguna.

Goazen lehenengo ideia apur bat garatzera. Bizitzen ari garena, ez da garai ekonomiko txar bat. Ez da egia egokitzapen batzuk egin eta iraganeko egoerara bueltatuko garela. Ez gaude atzeraldi ekonomiko soil baten aurrean. Sistema kapitalista krisian dago. Momentu honetan munduan nagusi den eredu soziala, kapitalista, gauza asko ditu jokoan. Krisi ekonomiko-finantziero mundial bat bizitzeaz gain, krisi energetikoa dugu, lehengaien krisia, baita mundua nor gobernatuko duen krisia dago eta krisi ideologikoa ere badago, orain jende asko konturatzen ari da, dirua ezin dela pilatu gutxi batzuren eskuetan. Beraz, sistemaren krisi orokor eta estruktural batean gaude. Eta honen aurrean, kapitalismoa berformulatzen ari da. Krisi honek errealitatea aldatuko du.

Zelan aldatzen dute errealitate hori? Gobernuek,hartutako neurri politikoekin. Azken urteotan PSOE eta PPren eskutik eta PNVren hutsikeriarekin bideratu diren politiken helburua, ez da izan krisiari aurre egitea, ezta lanpostuak sortzea eta pentsio sistema mantentzea, alderantziz, neurri guzti hauen helburua langile eta herritarron esklabutza bermatuko duen eredu sozial bat berreraikitzeko neurriak dira.

Horrela, gure ingurua ikustea besterik ez dugu. Esaten digute dirurik ez dagoela, administrazioek dirurik ez dutela, enpresariek ere...gezurra! Atzo bertan, europatik banketxeetara 500milloi euro baino gehiago eman zieten, ustez, finantziazio bideak irekitzeko eta egun berean “jakituak” esaten dute, ziuraski bankuek europatik jasotako diru hori, beste banku batzuekin espekulatzeko erabiliko dutela. Nor engainatu nahi dute? Dirurik ez badago, zergatik luxuzko kotxeen salmenta %35ean igo da? Dirua egon badago, baina sistema kapitalista inposatzaileak, diru hori akumulatu nahi du, gutxi batzuen errentabilitatea handitzeko.

Bitartean, 

· gure eskualde eta herrietan ikusten dugu langabezi tasa gora eta gora doala ( gure eskualdean azaroan emandako datuak ere, berriro igo dira eta orain Busturialdean %12,53an dago eta Lea Artibaien % 10,10, esanguratsua izanik Gernikan langabezi tasa %13,20an dagoela, Bermeon %12,90an eta Ondarroan 10,30an). 

· Inoiz baino argien ikusten ari gara, zerbitzu publikoak murrizten diren heinean, emakumeak historikoki bete duen zaintza paperean berriro atzerapausoak ematen direla eta guregain erortzen ari dela berriro ere karga guztia.

· Zer esan ez gazteen egoeraz, lan merkatuaren prekarizazioak zuzenean jotzeaz gain, orain erreforma berriarekin, 33 urte izan arte, 500€ soldata batekin kontratatu ahal dituzte edota formakuntza konkratu batekin 30 urterarte egon daitezke

· Ezin aipatu barik utzi lan erreforma honek labur esanda ekarriko duena

· Estatua bete beharko lukeen, herritarron eta langileon eskubideen babes funtzioa, desagertu egiten da. Botere guztia patronalaren eta enpresa pribatuaren esku uzten ditu.

· Enpresaren unilateraltasunari ematen zaio askatasuna. Hau da, lehen langileokin negoziatu behar ziren hainbat gauza, eta borrokaren bidez langileok gure lan baldintzetan erabakitzeko genuen ahalmena ia desagerrarazi dute. Soldata ere enpresek unilateraltasunez jeisteko aukera izango dute.

· Enplegu egonkorrarekin bukatu dute, kaleratzeak guztiz merketzean eta arrazoi ekonomikoengatik ematen diren kaleratzeen bidea guztiz erraztuz, gainera erakunde publikoek ez dute baimendu behar, orain arte bezala

· INEM-lanbideren pribatizazioaren lehen urratsa ematen da, ETTei eskumen eta protagonismo gehiago ematen zaizkiolako.

Guzti honek, ez du lana sortuko, alderantziz. Guzti honek, herritarron pobretxe iraunkorra ekarriko du. Zorpetze maila igoko da, desahuzioak gehitzen joango dira, kontsumoa jaisten jarraituko du, ...eta gainera, estatuak bermatu behar luketen zerbitzu publikoak, irakaskuntza, osasungintza, prestazio sozialak,...dena murriztera eta pribatizatzera doaz. Etorkizuna: bazterketa soziala eta pobrezia estrukturala. Dena gutxi batzuek beraien kapitalari errentabilitate gehiago ateratzeko.

Baina, LABek argi dauka guzti honek alternatiba baduela, borrokaren bidez lortuko duguna. Alternatiba eredu sozialaren aldaketa da. 

Orain inposatu nahi diguten errealitate berria, politikoek hartutako erabakien bidez posible egiten ari dira, beraz argi dago, herritarrok, langileok erabaki horretan parte izateko aukera izango bagenu, hau da, erabaki horrek demokratikoki hartuko balira, posible izango litzateke, eredu sozial justuago bat eraikitzen hastea, non ekonomia eta estatuek pertsonen zerbitzura arituko ziren eta ez alderantziz.  

Guk argi dugu, euskal herrian bizi eta lan baldintza hobeagoak izan baditugu, faktore ezberdinengatik izan bada ere, arrazoi inportanteena langileok demostratu dugun borrokarako grinagatik izan dela, izan ere, gure lanpostu, soldata,... defentsan borrokarako prest egon gara, ezin ahaztu hitzarmenen alde egindako borrokak ezta azken hiru greba orokorrak.

Guzti honengatik, gure ustez, euskal langileok, gure bizitzari dagozkion neurri politiko guztietan erabakitzeko eskubidea berreskuratzen hasi behar gara egunez egun, gure burujabetasuna lortu arte, bai ekonomikoa zein politikoa. Izan ere, euskal herritarron burujabetza, izango da eredu sozial berri bat eraikitzeko bidea emango diguna.

Hau, egunez egun bidea egiten lortuko dugu, gure eskubideen urraketen aurrean tinko erantzunez eta demokrazian eta justizia sozialean oinarritutako herria eraikitzen. Eta bide honetan, guk geuk erabaki behar ditugu gure lan harremanak, gure babes sozialerako esparrua...Gure esku dago alternatibaren bidea hartzea, eta greba orokorra, eraiki behar dugun eredu sozial berriaren bidean pauso garrantzitsu bat izango da

Hala ere, berriro ere komunikabideetatik eztabaida faltsu bat sartu nahi dute, zertarako balio du greba? Grebarekin ez dela erreforma geldituko...Honen aurrean, euskal langileok, argi izan behar dugu, greba egitea guztiz baliozkoa dela, guztiz beharrezkoa. Alternatiba badagoela, baina inork ez digula ezer oparituko eta beraz, berriro ere, demostratu behar dugu, inposatu nahi diguten pobreziazko etorkizun horren aurrean, prest gaudela beste errealitate justuago baten alde borrokatzeko. 

